
				এই পৃষ্ঠাটোৰ বৈধকৰণ হৈছে
৩৩
কুমৰ-হৰণ





এৰি মিংহ মায়া  কুভাণ্ড তনয়া
 ধৰিলন্ত সৰ্প কায়া৷

সৰ্প পৰিহৰি  অতি ৰঙ্গ কৰি
 ধৰিলেক নেউল মায়া॥

নেউল মায়া তাই  এৰি সেহি ঠাই
 বিড়ালী ভৈলা বিশেষ।

মায়াৰ আকাৰ  কৰি পৰিহাৰ
 ধৰিল গণক বেশ॥

কৰে পাঞ্জি ধৰি  পঢ়ে ৰঙ্গ কৰি
 শুনন্তে মনত ৰঙ্গ।

গণকৰ ভাৱ  এৰি সেহি ঠাৱ
 ব্ৰাহ্মণ ভৈল গৌৰাঙ্গ॥

পঢ়ে চাৰি বেদ  কৰি অবিচ্ছেদ
 জানি স্বৰে তুলি ৰাৱ।

মূল মন্ত্ৰ জানি  ফুৰন্ত বখানি
 যেন কোকিলৰ ৰাৱ॥

ব্ৰাহ্মণৰ ভাৱ  এৰি সেহি ঠাৱ
 আনো জানো যত মায়া৷

ঋষিৰ আগত  দেখাইলা সমস্ত
 পাছে ভৈলা নিজ কায়া॥

